
Patanjali Navakam or Tandavastotram

பதஞ்ஜலிநவகம் அத²வா பதஞ்ஜலிதாண்ட³வஸ்தோத்ரம்

சித³ம்ப³ரநடநம், நடராஜஸ்தோத்ரம், சரண ஶ‍்ரு’ங்க³ ரஹித
ஸத³ஞ்சிதமுத³ஞ்சிதநிகுஞ்சிதபத³ம் ஜ²லஜ்ஜ²லஜ்ஜ²லிதமஞ்ஜுகடகம்
பதஞ்ஜலித்³ரு’க³ஞ்ஜநமநஞ்ஜநமசஞ்சலபத³ம் ஜநநப⁴ஞ்ஜநகரம் ।
கத³ம்ப³ருசிமம்ப³ரவஸம் பரமமம்பு³த³கத³ம்ப³கவிட³ம்ப³கக³லம்
சித³ம்பு³தி⁴மணிம் பு³த⁴ஹ்ரு’த³ம்பு³ஜரவிம் பரசித³ம்ப³ரநடம் ஹ்ரு’தி³ ப⁴ஜே ॥ 1॥
ஹரம் த்ரிபுரப⁴ஞ்ஜநமநந்தக்ரு’தகங்கணமக²ண்ட³த³யமந்தரஹிதம் (த³யமந்த³ஹஸிதம்)
விரிஞ்சிஸுரஸம்ஹதிபுரந்த³ரவிசிந்திதபத³ம் தருணசந்த்³ரமகுடம் ।
பரம்பத³விக²ண்டி³தயமம் ப⁴ஸிதமண்டி³ததநும் மத³நவஞ்சநபரம் (மத³நப⁴ஞ்ஜநகரம்)
சிரந்தநமமும் ப்ரணவஸஞ்சிதநிதி⁴ம் பரசித³ம்ப³ரநடம் ஹ்ரு’தி³ ப⁴ஜே ॥ 2॥
அநந்தநவரத்நவிலஸத்கடககிங்கிணிஜ²லஜ்ஜ²லஜ்ஜ²லஜ்ஜ²லரவம்
முகுந்த³விதி⁴ஹஸ்தக³தமத்³த³லலயத்⁴வநிதி⁴மித்³தி⁴மிதநர்தநபத³ம் ।
ஶகுந்தரத²ப³ர்ஹிரத²த³ந்திமுக²நந்தி³முக²ப்⁴ரு’ங்கீ³ரிடிஸங்க⁴நிகடம்
ஸநந்த³ஸநகப்ரமுக²வந்தி³தபத³ம் பரசித³ம்ப³ரநடம் ஹ்ரு’தி³ ப⁴ஜே ॥ 3॥
அசிந்த்யமலிவ்ரு’ந்த³ருசிப³ந்து⁴ரக³லமந்தகபு⁴ஜங்க³விஹங்க³மபதிம்
முகுந்த³ஸுரவ்ரு’ந்த³ப³லஹந்த்ரு’க்ரு’தவந்த³நலஸந்தமஹிகுண்ட³லத⁴ரம் ।
அகம்பமநுகம்பநரதிம் க³லநிஷங்க³க³ரலம் ப⁴வமத³ங்க³ஜஹரிம்
பதஞ்ஜலிநுதம் ப்ரணதஸஞ்சிதநிதி⁴ம் பரசித³ம்ப³ரநடம் ஹ்ரு’தி³ ப⁴ஜே ॥ 4॥
அநந்தமஹஸம் த்ரித³ஶவந்த்³யசரணம் முநிஹ்ரு’த³ந்தரவஸந்தமமலம்
கப³ந்த⁴வியதி³ந்த்³வவநிக³ந்த⁴வஹவஹ்நிமக²ப³ந்து⁴ரவிமஞ்ஜுவபுஷம் ।
அநந்தவிப⁴வம் த்ரிஜக³த³ந்தரமணிம் த்ரிநயநம் த்ரிபுரக²ண்ட³நபரம்
ஸநந்த³முநிவந்தி³தபத³ம் ஸகருணம் பரசித³ம்ப³ரநடம் ஹ்ரு’தி³ ப⁴ஜே ॥ 5॥
அவந்தமகி²லம் த்ரிஜக³த³ம் ப⁴க³ணதுங்க³மவதம்ஸிதபத³ம் ஸுரஸரித்-
தரங்க³நிகுரம்ப³த்⁴ரு’திலம்படஜடம் ஶமநட³ம்ப⁴ஸுஹரம் ப⁴வஹரம் ।
ஶிவம் த³ஶதி³க³ந்தரவிஜ்ரு’ம்பி⁴தகரம் கரலஸந்ம்ரு’க³ஶிஶும் பஶுபதிம்
ஹரம் ஶஶித⁴நஞ்ஜயபதங்க³நயநம் பரசித³ம்ப³ரநடம் ஹ்ரு’தி³ ப⁴ஜே ॥ 6॥

பதஞ்ஜலிநவகம் அத²வா பதஞ்ஜலிதாண்ட³வஸ்தோத்ரம்

அநங்க³பரிபந்தி²நமஜம் க்ஷிதிது⁴ரந்த⁴ரமலங்க்ரு’தபு⁴ஜங்க³மபதிம்
ஜ்வலந்தமநலம் த³த⁴தமந்தகரிபும் ஸததமிந்த்³ரஸுரவந்தி³தபத³ம் ।
ஶிவம் கரடிசர்மவஸநம் ஜலதி⁴ஜந்மக³ரலம் கப³லயந்தமகி²லம்
த்³ரு’ட⁴ம் ப்ரணயகந்த³மப⁴யங்கரபத³ம் பரசித³ம்ப³ரநடம் ஹ்ரு’தி³ ப⁴ஜே ॥ 7॥
அஜம்க்ஷிதிரத²ம் பு⁴ஜங்க³புங்க³வகு³ணம் கநகஶ‍்ரு’ங்க³த⁴நுஷம் கரலஸத்
குரங்க³ப்ரு’து²டங்க³பரஶும் ருசிரகுங்குமருசிம் ட³மருகம் ச த³த⁴தம் ।
முகுந்த³விஶிக²ம் ப்ரணதவ்ரு’ந்த³ப²லத³ம் நிக³மதுங்க³துரக³ம் நிருபமம்
ஸுக³ந்தி⁴தமஹிம் ஸபதி³ஸம்ஹ்ரு’தபுரம் பரசித³ம்ப³ரநடம் ஹ்ரு’தி³ ப⁴ஜே ॥ 8॥
அக²ண்ட³விது⁴மண்ட³லமுக²ம் ட³மருமண்டி³தகரம் கநகமண்ட³பக்³ரு’ஹம்
ஸ்வத³ண்ட³தலமுண்ட³ஶஶிகுண்ட³லிதமண்ட³நபரம் ஜலக²ண்ட³ஜடிலம் ।
ம்ரு’கண்டு³ஸுதசண்ட³கரத³ண்ட³த⁴ரமுண்ட³நபத³ம் பு⁴ஜக³குண்ட³லத⁴ரம்
ஶிக²ண்ட³ஶஶிக²ண்ட³மணிமண்ட³நபரம் பரசித³ம்ப³ரநடம் ஹ்ரு’தி³ ப⁴ஜே ॥ 9॥
சித³ம்ப³ரநடஸ்தவமித³ம் பட²தி ய:ஸததமந்தகரிபுப்ரியதமம்
பரம் ஸுகரஶப்³த³லஸத³ர்த²ப³ஹுசித்ரருசிரம் ரஸிகஹ்ரு’த்³யமமலம் ।
ஸ ரஞ்ஜயதி ஶம்பு⁴மமலம் ஜக³தி ஸத்யநயநம் நடபதிம் சலதரம்
ப்ரபஞ்சயதி நித்யவிப⁴வம் ஜயதி பஞ்சவிஶிக²ம் வ்ரஜதி ஶங்கரபத³ம் ॥ 10॥
இதி பதஞ்ஜலிநவகம் அத²வா பதஞ்ஜலிதாண்ட³வஸ்தோத்ரம் ஸமாப்தம் ॥

